
Kæru sjóðfélagar, 
 
Ég heiti Egill Örn Sigþórsson og býð fram krafta mína til stjórnarsetu hjá sjóðnum okkar. Ég hef 
setið í stjórn stéttarfélaga, stjórn sjúkrasjóðs og sinnt ýmsum trúnaðarstörfum frá árinu 2019. Árið 
2021 var ég kjörinn formaður Verkstjóra- og stjórnendafélags Hafnarfjarðar og leiddi samruna 
félagsins við Brú félag stjórnenda árið 2022. Í kjölfarið tók ég sæti sem varaformaður félagsins og 
sinni því hlutverki enn þann dag í dag. Ég hef lært af eigin hendi að það skiptir máli að hafa sterka 
og ábyrga stjórnarmenn og séð hversu mikilvægt hlutverk stjórn spilar í rekstri og afkomu félaga. 
Árið 2024 tók ég við sem formaður Brúar félags stjórnenda eftir brotthvarf þáverandi formans og 
tók einnig tímabundið við rekstri félagsins. Félagið var endurskipulagt og voru nýir ferlar innleiddir 
sem hafa skilað sér í hagkvæmari rekstri og betri nýtingu mannauðs. 
 
Ég hef gengt stjórnarsetu í Sjúkrasjóði Sambands stjórnendafélaga frá 2024, þar sem aðalverkefni 
felast í að halda jafnvægi á innstreymi og útstreymi fjár úr sjóðnum ásamt því að tryggja og stuðla 
að ávöxtun sjóðsins með fjárfestingarstefnu hans. Árið 2025 tók ég einnig sæti í stjórn Sambands 
stjórnendafélaga sem eru reglhlífarsamtök stjórnendafélaga um allt land. 
 
Auk stjórnunarreynslu hef ég sterkan tæknilegan bakgrunn sem tölvunarfræðingur frá Háskóla 
Íslands. Ég hef starfað hjá Dohop frá 2015 og sinnt stjórnunarhlutverki þar frá 2021. Sú reynsla 
hefur dýpkað skilning minn á mikilvægi öflugrar stjórnar fyrirtækja. 
 
Helstu styrkleikar mínir liggja í stafrænum lausnum, stefnumótun og rekstraraðhaldi. Ég hef einnig 
reynslu af fasteignafjárfestingum og viðhaldi eigna. Ég trúi á skynsamlega nýtingu fjármuna og hef 
sannað að hægt er að ná miklu fram með lágum tilkostnaði.​
​
Ég tel mikilvægt að lífeyrissjóðir séu reknir af ábyrgð með langtímahagsmuni sjóðsfélaga að 
leiðarljósi. Þá tel ég einnig brýnt að stjórnir sjóða hafi skýra sýn á þau tækifæri og áhættu sem 
felast í nýrri tækni. Með aukinni notkun gervigreindar og sjálfvirkni í fjármálageiranum tel ég mig 
geta lagt til mikilvæga innsýn og reynslu sem nýtist í starfi stjórnar. 
 
Frjálsi lífeyrissjóðurinn hefur verið leiðandi á mörgum sviðum á undanförnum árum og ég tel það 
afar mikilvægt að sjóðurinn haldi þeirri stöðu og vandi áfram til verka í þágu sjóðsfélaga. 
 
Ég er giftur Erlu Þórisdóttur, lækni, og saman eigum við þrjá syni. Jóhann Kára, sem lést úr 
hvítblæði 2019, Emil Óskar, 4 ára, og Benedikt Smára, 3 ára. Ég er fæddur og uppalinn í Kópavogi 
og búum við fjölskyldan í Lindahverfinu. 

